Տեղեկանք
 «Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետություն բնական գազի, նավթամթերքների և չմշակված բնական ալմաստների առաքման ոլորտում համագործակցության վերաբերյալ 2013 թվականի դեկտեմբերի 2-ի` Համաձայնագրում փոփոխություններ կատարելու մասին» Արձանագրության հաստատման նպատակահարմարության մասին
Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետություն բնական գազի, նավթամթերքների և չմշակված բնական ալմաստների առաքման ոլորտում համագործակցության վերաբերյալ 2013 թվականի դեկտեմբերի 2-ի` Համաձայնագրի 8-րդ հոդվածի համաձայն Համաձայնագրում կարող են կատարվել փոփոխություններ՝ ձևակերպելով առանձին Արձանագրությամբ:
Սույն Արձանագրությամբ Համաձայնագրի 5-րդ հոդվածը լրացվում է 5-րդ կետով հետևյալ բովանդակությամբ.

«5.Համաձայնագրի 1-ին հոդվածի 2-րդ կետի 1-ին և 3-րդ ենթակետերում նշված և Ռուսաստանի Դաշնությունից Հայաստանի Հանրապետություն արտահանվող ապրանքների հայտարարագրումը իրականացվում է առանց Ռուսաստանի Դաշնության օրենսդրությամբ սահմանված ժամանակավոր պարբերական մաքսային հայտարարագրման կիրառման: 

Համաձայնագրի 1-ին հոդվածի 2-րդ կետի 1-ին և 3-րդ ենթակետերում նշված ապրանքների համար Ժամանակավոր մաքսային հայտարարագրերը, որոնք տրվել են 2019թ. ինդիկատիվ հաշվեկշիռներին և արձանագրությանը համապատասխան, որոնցով Ռուսաստանի Դաշնությունից Հայաստանի Հանրապետություն փաստացի արտահանում չի իրականացվել, համարվում են չտրված:»: 

Այսինքն, այն տնտեսվարող սուբյեկտները, որոնք 2019թ. ինդիկատիվ հաշվեկշիռներին համապատասխան ՌԴ-ից ՀՀ նավթամթերքներ արտահանելու համար ՌԴ մաքսային մարմնում լրացրել են ժամանակավոր պարբերական մաքսային հայտարարագրեր, սակայն ՌԴ-ից փաստացի արտահանում չեն իրականացրել հետագայում արտահանումը պետք է իրականացնեն նույն համաձայնագրով ներկայացված սկզբունքների հիման վրա՝ առանց ժամանակավոր պարբերական հայտարարգրման առանձնահատկությունների: 
Սույն Արձանագրության ստորագրումը կնպաստի երկու երկրների միջև փոխշահավետ համագործակցության, տնտեսական կապերի զարգացման համար բարենպաստ պայմանների ստեղծման, գործարար ակտիվության բարձրացման շարունակմանը:
Առաջնորդվելով «Միջազգային պայմանագրերի մասին» ՀՀ օրենքի դրույթներով՝ ՀՀ տարածքային կառավարման և ենթակառուցվածքների նախարարությունը նպատակահարմար է գտնում  «Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետություն բնական գազի, նավթամթերքների և չմշակված բնական ալմաստների առաքման ոլորտում համագործակցության վերաբերյալ 2013 թվականի դեկտեմբերի 2-ի` Համաձայնագրում փոփոխություններ կատարելու մասին» Արձանագրության հաստատումը Հանրապետության Նախագահի կոզմից:
